
NOLA AURKEZTU ZUZENKETAK EDO ERREKLAMAZIOAK  

BERARIAZKO ZERRENDEN BEHIN-BEHINEKO ZERRENDARI 
 

 

Jarraibideak, zuzenketa edo erreklamazioren bat aurkezteko onartu eta baztertuen behin-behineko 

zerrendaren aurrean, berariazko zerrenden prozesuan. 

 

Hasi baino lehen, presta ezazu zuzentzeko aurkeztu nahi duzun dokumentazioa SOILIK. Ez duzu 

dokumentazio guztia berriz aurkeztu behar, baizik eta II. eta III. eranskinetan eskatu zaizuna, 

besterik ez. Alegazio bat egin edo zerbait adierazi nahi baduzu, horretarako prestatutako testu-

koadroan idazten ahal duzu, edo agiri batean, bereizirik, eta formularioari erantsi. 

 

 

Jarraian, ikusiko duzu zeintzuk diren deialdi honetatik baztertzeko edo merezimenduak zuzentzeko 

arrazoiak, eta nola zuzendu: 

 
• NANa edo agiri baliokidea: 

� Ez du aurkeztu nortasun agiriaren kopia eskaneatua, edo, aurkeztu badu, agiria iraungita dago, 

irakurtezina da edo osatu gabe dago 

� NAN osoa aurkeztu behar duzu (bi aldeetatik), edo haren baliokidea den agiria (pasaportea 

edo gidabaimena), indarrean dagoena, ongi irakurtzeko moduan. 

 

• Hautaturiko espezialitate bakoitzean sartzeko eskatzen den titulua:  

� Ez du aurkeztu espezialitaterako eskatzen den tituluaren kopia osoa eta ongi irakurtzeko 

modukoa, eskaneaturik, edo ez du aurkeztu titulu hori emateko eskubideak ordaindu izana 

frogatzen duen agiria 

� Ez du aurkeztu tituluaren aurrealdea 

� Ez du aurkeztu tituluaren atzealdea 

� Eskatzen den tituluaren egiaztagiria iraungia dago 

� Ez du aurkeztu gaztelaniara itzulitako titulurik 

� Ez du aurkeztu atzerrian eskuratutako tituluaren kopia eskaneatua eta, harekin batera, 

homologazioa eta zinpeko itzulpena, kasua bada. 

� Espezialitatean parte hartzeko eskatzen den tituluaren kopia osoa aurkeztu behar duzu, ongi 

irakurtzeko moduan, euskaraz edo gaztelaniaz, edo titulu hori emateko eskubideak ordaindu 

izanaren frogagiria. Atzerriko tituluen kasuan, homologazioa ere aurkeztu behar da, eta, kasua 

bada, zinpeko itzulpena ere bai. 

• Prestakuntza pedagogikoko masterra edo baliokidea: 

� Ez du frogatu eskatzen den prestakuntza pedagogikoa eta didaktikoa duenik. 

� Ez du frogatu irakaskuntzako masterraren titulua eskuratzeko eskubideak ordaindu dituenik. 

� Prestakuntza pedagogiko eta didaktikoaren ziurtagiria iraungia dago 

� Ez du aurkeztu gaitasun pedagogiko eta didaktikoaren ziurtagiria, irailaren 23ko 

EDU/2645/2011 Aginduko I. eranskinaren 2.4 artikuluan ezarritakoaren arabera 

� Ez dago ez zigilurik, ez sinadurarik, aurkeztutako zerbitzu-orrian, prestakuntza pedagogikoa eta 

didaktikoa frogatzeko ondorioetarako. 

� Prestakuntza pedagogiko eta didaktiko hori frogatu behar duzu, apirilaren 8ko 37/2020 Foru 

Aginduaren I. eranskinean ezarritakoaren arabera, deusetan galarazi gabe bigarren xedapen 

iragankorrean xedatutakoa. 

 

• EGA edo baliokidea, euskara edo euskarazko espezialitateak hautatuz gero:  

� Ez du aurkeztu EGA tituluaren edo baliokide baten kopia osoa, irakurtzeko moduan 

eskaneatuta 

� EGA tituluaren edo baliokide baten kopia erantsi behar duzu, irakurtzeko moduan. 

 

• Eskatzen den atzerriko hizkuntza: 

� Ez du frogatu espezialitaterako eskatzen den atzerriko hizkuntzaren jakite maila. 

� Aukeratutako atzerriko hizkuntzaren titulazioa aurkeztu behar duzu.  

 

• Ikasketa espediente osoa, batez besteko nota adierazita:  

� Ez du aurkeztu ikasketa espediente ofiziala 

� Ikasketa espedientea osatu gabea da 

� Ikasketa espedientea ez dago itzulita 

� Ikasketa espedientea osatu gabea da, eta batez besteko nota falta da 

� Ez du aurkeztu itzulitako ikasketa espediente ofizialik 

� Ikasketa espedientean ez dago batez besteko nota 

� Ez du aurkeztu ikasketa espediente ofiziala, batez besteko nota agertzen duena 

� Ez du aurkeztu “atzerrian egindako ikasketen espedienteko batez besteko notaren 

baliokidetasun adierazpena”. 

� Espezialitatean aritzeko eskatzen den karreraren ikasketa espediente osoa aurkezten ahal 

duzu, batez besteko nota adierazita, euskaraz edo gaztelaniaz. Batez besteko notaren eskalak 

apirilaren 8ko 37/2020 Foru Aginduan adierazitakoa bete behar du. 

 

 

ZUZENDU EZIN DIREN KASUAK* 
Ezin da zuzenketa egin baldin eta baztertzeko arrazoia hiru hauetako bat bada: 

 

� Lehenagotik egoteagatik zerrenda indardun batean –orokorra nahiz berariazkoa izan– 

espezialitate eta hizkuntza horretan (zerrenda batean bazeunden, bazter geldituko zara, 

aurretik uko egin behar diozulako berriro izena eman ahal izateko, adibidez dokumentazio 

berria aurkezteko). 

� Dokumentazioa epez kanpo erregistratu da 
 

*Beti egin daiteke edozein erreklamazio, zuzenketak egiteko finkaturiko epean 

 

Dokumentazioa prest duzunean, klik egin fitxa honetan berean dagoen “Tramitatu” botoian: 

Identifika zaitez eskura dituzun metodoetako bat aukeratuz: 

 

 
 

 

 

Hori egin ondoren, zuzenketa edo erreklamazioa egiteko formularioan sartuko zara: 

Egiazta itzazu zure datu pertsonalak, eta, nahitaezko daturen bat falta bada –izartxo bat (*) dute–, 

bete ezazu. 

 

Ez duzu markatu behar “Erantzun telematikoaren eskaera” laukitxoa. 

Ez dira jakinaraziko deialdiko hurrengo urratsak. Horiek webguneko fitxan argitaratuko dira 

bakarrik. 

“Hurrengoa” sakatuta, pantailan agertuko zaizu inskripzioan zer espezialitate hautatu zenituen, eta 

horietako bakoitzean zuzentzeko zer duzun. 

 

Kontuan izan betekizunak zuzendu egin behar direla prozesutik kanpo gera ez zaitezen, eta 

merezimenduak (kasu honetan, espedientea) zuzen daitezkeela edo ez, baztertzeko arrazoia ez 

baitira. 

 

Testu libre bat ere idatz dezakezu horretarako prestatutako koadroan. 

 

 

 
 

Nahitaezkoa da testuaren ondoko laukitxoa markatzea. Bertan adierazten duzu ulertzen duzula 

aurkeztutako azken instantzia baino ez dela kontuan hartuko, eta aurreko guztiak baliogabetuko 

direla.  

Jarraian, dokumentazioa eransteko aukera ematen dizun pantailara joanen zara; “agiria erantsi” 

botoia sakatuz, eskatu zaizun dokumentazioa erants dezakezu. 

 

 
 

Aukera itzazu behar dituzun dokumentuak zure disko gogorrean eta erantsi banan-banan “Agiria 

erantsi” botoia sakatuz: 

Bukatzen duzunean, sakatu “Hurrengoa”, eta han agertuko da aurkeztutako guztiaren laburpen 

bat. 

 

Pantaila horretan agertuko zaizkizu proposatutako zuzenketa guztiak, bai eta erantsitako fitxategi 

guztiak ere. Horretaz gain, emanen dizu datu pertsonalen gaineko tratamenduari buruzko 

informazioa, eta laukitxo baten bidez behartuko zaitu adieraztera ezen irakurri eta onartzen 

dituzula erantsitako agirien egiazkotasun baldintzak:  

“Sinatu eta bidali”-n sakatu ondoren, sistemak frogagiri bat emanen digu. Frogagiri hori PDF 

batean gorde edo inprima dezakegu (prozesua egin dela eta behar bezala bukatu dela egiaztatzen 

du): 

 

 
 

 

Sistemak ez badizu frogagiri hori ematen, berrikusi urrats guztiak. Litekeena da zerbait behar 

bezala bukatu ez izana. 

 

Horrekin, zuzentzeko prozesua bukatutzat eman dezakezu. 

Une horretatik aurrera aztertuko da zuzenketak edo erreklamazioak egiteko aurkeztu duzun 

dokumentazioa, eta behar dena eginen da. Ondoren, argitara emanen da onartuen behin betiko 

zerrenda.   

 

Arazo informatikorik baldin baduzu, idatzi soportec@navarra.es helbidera edo deitu 948013576 

telefonora, 08:30etik 17:30era, astelehenetik ostegunera. Ostiraletan, ordutegia da 08:30etik 

15:00etara. 


